
Идоравий статистика ҳисоботлари шаклларини тасдиқлаш тўғрисида

2011 йилда касаба уюшмалари тизимини оптималлаштириш, вакиллик институтини бекор қилиш, тузилмани такомиллаштириш бўйича амалга оширилган ишларни, шунингдек қуйи касаба уюшмалари органлари томонидан турли статистик ҳисоботлар шаклларини соддалаштириш юзасидан билдирилган таклифларни инобатга олган ҳолда, Ўзбекистон касаба уюшмалари Федерацияси Кенгаши Раёсати қарор қилади:

1. Қуйидаги идоравий статистика ҳисоботлари шакллари:

1-ТИ «Касаба уюшмаси қўмитаси (касаба уюшмаси ташкилотчиси)нинг 20___ йил учун статистик ҳисоботи» 1-иловага;
2-ТИ «20___ йил учун жамланма статистик ҳисобот» 2-иловага;

1-ЖШ «Жамоа шартномаларининг бажарилиши тўғрисида 20___ йил ҳисоботи» 3-иловага;
2-ЖШ «Жамоа шартномаларининг бажарилиши тўғрисида 20___ йил ҳисоботи» 4-иловага мувофиқ тасдиқлансин.

2. Ўзбекистон касаба уюшмалари Федерацияси Кенгаши аппаратининг Ташкилий ишлар (Р.Самарбеков), Меҳнаткашларнинг ижтимоий-иқтисодий манфаатларини ҳимоя қилиш (М.Исаев) бўлимлари 10 кун муддатда мазкур статистик ҳисоботлар шаклларини Ўзбекистон Республикаси Давлат статистика қўмитаси билан келишиб, барча аъзо ташкилотларга етказишни таъминласин. 

3. Касаба уюшмалари Марказий кенгашлари, Қорақалпоғистон Республикаси, вилоятлар ва Тошкент шаҳар касаба уюшмалари ташкилотлари бирлашмалари раислари ушбу статистик ҳисоботлар шаклларининг барча даражадаги касаба уюшмалари органларига етказилишини таъминласин ҳамда Ўзбекистон касаба уюшмалари Федерацияси Кенгашига ҳисоботларни янги шаклларда тақдим этиб борсин. 

4. Ўзбекистон касаба уюшмалари Федерацияси Кенгаши Раёсатининг 2003 йил 25 декабрдаги «Идоравий статистика ҳисоботлари шаклларини тасдиқлаш тўғрисида»ги 16-6-сонли қарори ўз кучини йўқотган деб ҳисоблансин ва назоратдан олинсин.

5. Мазкур қарор ижросини назорат қилиш Ўзбекистон касаба уюшмалари Федерацияси Кенгаши раисининг ўринбосари Н.Аллаёров зиммасига юклатилсин.

